
第一集 小試牛刀



小學六年班收到中學派位結果嗰陣, 我獲派入一間band3學校. 當時我空白一片 唔知發生乜事, 我娘親帶我去華人基金中學叩門 最後都冇收我..於是我渾渾噩噩讀左一年 考左全級頭30就即刻走 因為冇歸屬感 冇朋友...
於是中二入左一間叫利軒既Band2中學, 除左努力讀書外, 我要開始實踐足球員既理想. 因此 我加入左A區既U15青年隊 向夢想踏出一大步!





第二集 入校隊



開學後一星期 足球校隊開始招募隊員 我抱住一個從容不迫既態度入校隊 當然取得入校隊既資格 
第一次既練習 高中既師兄有大部分都好好人 但係有一個人 佢叫做李子遠 佢既脾氣不好 俾我剷走個波就係到講粗口 不過我都冇比佢打(笑)
.  
時光飛逝 話咁快就到十二月 區隊比賽全敗 至今一球都未入過 我更加係進入迷茫狀態 仲諗緊繼唔繼續踢落去好 呢個時候 我想離開呢隊波

一月開始 C Grade 各比賽都開始準備開季 呢個時候 C Grade籃球隊隊長馮致賢叫我加入籃球隊 我居然二話不說答應左 過多冇耐 學界球季立即展開戰幕!





第三集 籃球新手



'我中一先識打籃球 呢家我連走籃係乜我都唔識 打籃球隊?冷板凳歡迎我:o(' 呢個係我第一次練完籃球隊既睇法 
於是我第二日就去問老馮(隊長既花名) .問左句:' 籃球咁難打呀 咁容易就foul  咁樣我點打呀 '  老馮叫我努力練波 咁樣答案隨時出現...我等呢個答案而不斷練波 終於等到第一場籃球學界 同埋第一場足球學界...


